ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 29-Ի ԹԻՎ 1086-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ  ԸՆԴՈՒՆՄԱՆ

        1.Ընթացիկ իրավիճակը և իրավական ակտի ընդունման անհրաժեշտությունը

Սույն որոշման ընդունման անհրաժեշտությունը պայմանավորված է այն հանգամանքով, որ իրավաբանական անձի սեփականություն համարվող 27,0 հա գյուղատնտեսական նշանակության հողերի վրա ներդրումային ծրագրի շրջանակներում  իրականացվելիք ջերմատնային տնտեսության կառուցման աշխատանքներին որոշակի խոչընդոտ են հանդիսանում նշված տարածքում գտնվող ՀՀ հողային օրենսգրքի 60-րդ հոդվածով  նախատեսված հողերի շարքում գտնվող դաշտամիջյան ճանապարհները:
Նշված ճանապարհները մեկ ամբողջականություն կազմող 27 հա հողամասը բաժանում են առանձին մասերի, որը հնարավոր չի դարձնում տարածքի ամբողջական և արդյունավետ օգտագործումը:

Ուստի՝ ջերմատնային տնտեսության կառուցման համար անհրաժեշտ է գյուղատնտեսական նշանակության այլ հողատեսքերի շարքում գտնվող դաշտամիջյան ճանապարհները հանել ՀՀ Հողային օրենսգրքի 60-րդ հոդվածում ամրագրված հողերի շարքից և թույլատրել դրանց մասնավորեցումը:

Նշված ճանապարհներից որևէ այլ հողօգտագործող չի օգտվում, քանի որ շրջակա հողամասերը նույն իրավաբանական անձի սեփականությունն են:   
2. Առաջարկվող կարգավորման բնույթը

  Առաջարկվող փոփոխություններով և լրացումներով կկարգավորվի հողօգտագործումը, ամբողջական տեսք կստանա կառուցվելիք ջերմատունը:
3.Նախագծման մշակման գործընթացում  ներգրավված ինստիտուտները

     ՀՀ Կոտայքի մարզպետարան

4. Ակնկալվող արդյունքը

Առաջարկվող նախագծի ընդունումից հետո հնարավոր կլինի կառուցել մեկ ամբողջություն  կազմող ջերմատուն, կստեղծվեն 500-600 աշխատատեղեր:
